
Chor dall'uniun Grischuna da Zug/Männerchor des Bündnervereins im Kanton Zug

Scuol, lö da la 21avla festa da chant chantunala
als 14/15 gün 1986
Nos lö da cura, ha suot il patronat dal Cor masdà dal lö e dal Cor viril d'Engiadina Bas-
sa, l'onur da pudair organisar quista festa chi ha lö mincha ses ans in ün o Toter lö da
nos chantun, Nossas duos societats, schi noss'intera populaziun sa da predschar
quist'onur ma sa eir cha quai es ün'incombensa, schi ün dovair da spordscher a
chantaduras e chantadurs da noss cors, commembers da l'associaziun chantunala
da chant sCo eir a cors d'utro ün cordial trattegn edivertaivel inscunterda chant.
II comité d'organisaziun cun seis president lie. jur. Not Carl es fingià daspö ün mez an
vi a la lavur. In sezzüda cumünaivla cun la suprastanza chantunala s'haja fixà ils locals
da produeziuns e trattà tuottas dumandas necessarias.
La fin dal mais October vegnan tramiss als cors ils formulars per las annunzchas pro-
visoricas. Ils cors vegnan giavüschats da retuornar lur annunzcha provisorica a temp
indichà per avair in seguit ün purtret davart da la parteeipaziun a la festa.
Las chanzuns da gara davant la giuria vegnan chantadas in duos locals adéquats. Ils

cors as oblajan da's prodüer üna seguonda jada ingio chi po gnir chantada eir ün'otra
chanzun. I's voul dar per quista producziun eir la pussibiltà als cors da's prodüer in

gruppas da plüs cors insembel.
Intant spereschan suprastanza chantunala e comité d'organisaziun sün üna granda
parteeipaziun davart dais cors spordschand fingia hoz a tuots ün cordial bainvgnü in

Engiadina bassa a Scuol. -an

